Do Rogha Focal 1

Scríobh liosta focal ó do leabhar nach raibh ar eolas agat roimhe.                    Aimsigh an t-eolas seo maidir le gach focal ar do liosta.
1. Cén chuid den teanga é? (m.sh. briathar, ainmfhocal, aidiacht)
2. Cén chiall atá leis?
3. Tabhair focal eile a bhfuil an chiall sin leis.
4. Scríobh abairt leis.









Déan buille faoi thuairim


  Ansin cuardaigh san fhoclóir é




Do Rogha Focal 2

Scríobh liosta focal ón téacs nach raibh ar eolas agat roimhe.                                    Aimsigh an t-eolas seo maidir le gach focal ar do liosta.
1. Cén chuid den teanga é? (m.sh. briathar, ainmfhocal, aidiacht)
2. Cén chiall atá leis?
3. Tabhair focal eile a bhfuil an chiall sin leis (comhchiall).
4. Scríobh frithchiall an fhocail. 
5. Scríobh abairt leis.
6. Aimsigh fréamh, réimir nó iarmhír ann. 
7. An athraíonn an focal seo i gcomhthéacsanna eile? Scríobh samplaí.  











Cuardaigh san fhoclóir é!







Oibrigh amach é!

Le páirtí nó leat féin.
· Léigh caibidil nó sliocht i do leabhar.
· Aimsigh focail nua agus scríobh gach ceann ar Post-it.
· Cuir na ceisteanna seo ort féin le buille faoi thuairim a thabhairt:
1. An bhfuil focal eile ann a mbeadh ciall leis san abairt seo?
2. An bhfuil an focal mínithe sa téacs?
3. An dtugann an téacs eolas ar rudaí nach bhfuil i gceist leis?    
· Scríobh na buillí faoi thuairim ar an Post-it.
· Pléigh le do ghrúpa/mhúinteoir iad.  

Gréasán Focal
 

Déan gréasán, nó bain úsáid as Gréasan Focal.
Cuir an focal nua sa lár.
Aimsigh an t-eolas eile a bhaineann le d’fhocal agus líon isteach é.
· Ciall an fhocail
· Comhchiall agus frithchiall
· Codanna an fhocail
· Scríobh abairt leis

Comórtas ranga do ghrúpaí. Is féidir le dhá ghrúpa nó níos mó bheith páirteach.
· Socraigh tréimhse ama don chomórtas.
· Sna grúpaí aimsigí ciall focal san fhoclóir agus scríobh i bhur bhfocail féin iad.
· Bíonn an bua ag an ghrúpa leis an líon is mó focal le míniú agus an tréimhse ama istigh.
















Foclóir Pearsanta
· Déan foclóir leis na focail nua atá agat.
· Is féidir é a dhéanamh in ord aibítre, in ord ábhair, de réir téamaí, don úsáid.
· Scríobh ciall gach focail i d’fhocail féin.


Is féidir abairtí a scríobh leis na focail.
Is féidir é a dhéanamh aonteangach nó dhátheangach.
Is féidir comhchiall agus frithchiall a chur ann.

Cluiche do bheirt.

· Roghnaigh 10 focal an duine.
· Taispeáin do liosta do chara, lig di/dó am a chaitheamh                        ag cuimhneamh air.
· Tiontaigh an liosta.
· Iarr ar do chara na focail a rá. 
· Cá mhéad a fuair sé/sí?
· Bíonn an bua ag an duine a chuimhníonn ar an líon is mó focal. 















Saineolaithe Focal



· I do ghrúpa, roghnaigh idir 2-5 focal an duine ón leabhar (focail dhifriúla do gach duine).
· Líon isteach cárta do gach focal ag úsáid na Frámaí Focal. 
· Foghlaim na focail go maith.   
· I mbeirteanna, teagasc na focail do pháirtí. Tabhair an cárta dó/di. 
· Ansin foghlaim focail do pháirtí. 
Beidh seal ag gach dalta focail a theagasc agus focail a fhoghlaim.

